
Introducion

As plantas establecen de maneira natural aso-
ciaciéns mutualistas, tanto superficiais como
subterraneas. Dous exemplos destacados destes
mutualismos son as relaciéns que mantenen coas
formigas e cos fungos micorrizicos arbusculares
(FMA), respectivamente. Estes vinculos adoitan
coexistir, e o seu efecto combinado pode ser clave
no desenvolvemento e defensa das plantas.

Os FMA forman asociaciéns coa maioria das
especies vexetais e actiian como biofertilizantes
naturais ao mellorar a absorcién de nutrientes
e de agua, o que lles permite as plantas medrar
de maneira mais eficiente. O seu efecto é espe-
cialmente relevante en solos pobres ou baixo
condicions ambientais adversas. Pola stia banda,
as plantas fornecen aos fungos carbohidratos
derivados da fotosintese, os cales constitien a
sta principal fonte de enerxia.

Ademais do seu papel nutricional, os FMA poden
contribuir 4 defensa vexetal activando xenes
relacionados coa resposta defensiva e a produ-
cion de fitohormonas. Tamén se demostrou que
poden modificar a emisiéon de compostos orga-
nicos volatiles (COV), substancias que infliien
no comportamento de insectos herbivoros e dos
seus inimigos naturais.

No ambito superficial, os mutualismos entre as
formigas e as plantas son tamén moi frecuen-
tes. As formigas poden actuar como defensores
eficaces fronte aos herbivoros, eliminando ou di-
suadindo insectos que se alimentan das plantas.
En contrapartida, as plantas adoitan ofrecerlles
recursos como alimento (néctar extraflorar,
corpos nutritivos) ou espazos de refuxio.

Experimento en testos para estudar os mutualismos en plantas de pataca

A planta da pataca (Solanum tuberosum L.), cul-
tivo de gran relevancia en Galicia, é atacada por
numerosas pragas folivoras —como o escaravello
da pataca (Leptinotarsa decemlineata), o verme
do ollo da remolacha (Spodoptera exigua) ou
larvas de Agriotes spp.—, fronte as cales os COV
emitidos polas plantas poden xogar un papel
defensivo importante.

Estas patacas poden asociarse con distintas
especies de FMA, o que pode incrementar a stia
resistencia fronte as pragas. Do mesmo xeito,
poden establecer interaccions xeneralistas con
especies de formigas que contribtien a defensa
da planta. Por iso, entender como os FMA inflien
narelacién entre as formigas e as plantas, a tra-
vés dos compostos volatiles, pode axudarnos a
comprender mellor como colaboran estes dous
tipos de aliados naturais.

Para abordar esta cuestién, analizouse como
interactdan os FMA e as formigas na defensa
da pataca, avaliando tanto o dano foliar como a
produciéon de compostos defensivos (fendlicos
e COV). Ademais, comprobouse no invernadoi-

ro se os COV inducidos polos FMA inflGien na
atraccion das formigas. O obxectivo do estudo foi
determinar se os efectos destes mutualismos son
independentes ou interactivos, asi como iden-
tificar os mecanismos que estan detras destas
relacions entre o subsolo e a superficie.

Materiais e métodos

O estudo combinou varios experimentos comple-
mentarios, cuxa descricion se pode consultar no
traballo publicado e citado ao comezo do resumo,
co obxectivo de analizar a interaccién entre os
FMA e as formigas na defensa da pataca.

No campo, manipulouse a presenza dos FMA (con
ou sen inoculacion) e das formigas (presenza ou
exclusion). Posteriormente, avalidronse tanto o
dano nas follas causado por insectos herbivoros
como a abundancia de formigas en cada planta.

En paralelo, no invernadoiro, inoculouse a
metade das plantas con FMA para medir dous
trazos defensivos: a concentracién de compostos

Ensaio de invernadoiro para a extraccion de compostos organicos volatiles emitidos polas plantas de pataca

fenodlicos foliares (defensa directa) e a emision
de COV, asociados & defensa indirecta.

Por tltimo, realizouse un bioensaio en inverna-
doiro empregando mesturas sintéticas de COV
que imitaban as emitidas polas plantas control e
polas inoculadas con FMA, co obxectivo de ava-
liar a stia influencia na atraccion das formigas.

Resultados

Efecto dos fungos micorrizicos na emision
de compostos defensivos das plantas

A micorrizacién afectou significativamente a
altura das plantas, que medraron mais que as
plantas controis, ainda que non se modificou
o numero de follas. Tampouco se observaron
efectos sobre a concentraciéon de compostos
fenodlicos foliares.

En cambio, a presenza dos FMA si afectou as emi-
sions quimicas das plantas: as plantas inoculadas
emitiron un 70 % mais de COV que as controis.
Entre eles, destacaron algins compostos concretos,
como o 2-hexanol, 3-carene e 3-cariofileno, o que
indica que a micorrizacién pode alterar parcial-
mente a mestura quimica liberada polas follas.

Raiz colonizada polo fungo micorrizico Rhizophagus
irregularis, onde se aprecian hifas e arbusculos

Efecto dos fungos micorrizicos e
das formigas sobre o dano foliar

No ensaio de campo, a exclusion das formigas
reduciu de maneira moi clara a stia abundancia
nas plantas, mentres que a inoculacién con FMA
non tivo efectos na abundancia de formigas.
Ademais, as plantas sen formigas sufriron un
52 % mais de herbivoria foliar que aquelas coas
formigas presentes, o que confirma o papel de-
fensivo destes insectos.

Pola contra, os FMA non influiron no nivel de
dano foliar, nin tampouco se detectaron interac-
ciéns significativas entre os FMA e as formigas.

Efecto dos COV das plantas micorrizadas
na atraccion das formigas

Finalmente, no experimento de invernadoiro con
mesturas sintéticas de COV asociadas as plantas
con e sen FMA, non se atoparon diferenzas na
atraccion das formigas. Estes resultados coin-
ciden cos obtidos no campo, o que suxire que,
a pesar de que os FMA modifican as emisions
quimicas das plantas, iso non se traduce necesa-
riamente nun aumento da presenza das formigas.

Conclusions

O estudo demostra que as formigas reducen
de forma significativa o dano causado por her-
bivoros na pataca, o que confirma o seu papel
defensivo. Pola contra, os fungos micorrizicos
arbusculares (FMA) non afectaron a herbivoria
nin a abundancia de formigas, ainda que si in-
crementaron as emisions de compostos volatiles
das plantas.

Ademais, tampouco se detectaron interaccions
entre ambos os mutualismos, o que indica que a
proteccion conferida polas formigas non depen-
de dos cambios inducidos polos FMA.

En conxunto, os resultados salientan a importan-
cia das formigas como aliadas da pataca e abren
novas vias para explorar como a variedade de
cultivo e o contexto ambiental poden modificar
estas relacions.

